
АНКЕРЛІК СІҢІРГІШТІҢ ПАРАМЕТРЛЕРІН НЕГІЗДЕУ

Алайдарова Г.М.

Бүгінгі күнде жер жырту секілді егін егу де өзекті мәселе болып табылады.
Сондықтан әмбебап егін егу техникасы кең ауқымды қолданысқа ие.

Қазіргі кезде қолданылып жүрген сепкіштердің сіңіргіштері нольдік және
минималды технологияда қолданылған танапта топырақтардың тығыздығының
жоғарлауына қарай топыраққа кірмейді және танап бетінде шашылған өсімдік
қалдықтарына бітеліп қалады. Соның алдын алу мақсатында тұқымның топыраққа
дұрыс тереңдікте, бірізділікті сақтай отырып жасауын реттеу керек. Сол себепті
анкерлік сіңіргіштің конструктивтік параметрлеріне әсер ететін тәуелділіктерді
анықтау ұсынылып отыр.

Сіңіргіш бұл белгілі бір тереңдікте қарықша жасау үшін тағайындалған
айлабұйым. Жұмыс принципіне байланысты бірнеше түрге бөлінеді. Соның ішінде
бүгінгі таңда ең оңтайлы және қолданбалы түрі анкерлік сіңіргіш болып
табылады[1].

Анкерлік сіңіргіш құрылысы жағынан қарапайым. Анкерлік сіңіргіш  жерге
кіретін арнайы ұшты бұрышымен ерекшеленеді, бұл оның жыртудың оңтайлы
тереңдігін қамтамасыз етеді. Қалыпты ылғалдылықтағы таза топырақта 5-6 см-ге
дейін тұқымды егу арқылы қанағаттанарлықтай жұмыс істейді [2].Топырақтың рөлі
екі жақты. Біріншіден өсімдіктің өсуіне тіреу болса, сол себептен тұрақтылық,
аэрация, өткізгіштік және т.б., яғни белгілі физикалық түйіртпектілікке ие болуы
керек. Екіншіден топырақ өсімдіктерге азық-түлік қоймасы болып табылады.
Өсімдіктердің қорегі үшін қажетті минералдық заттар топырақта жеткілікті
мөлшерде болуы шарт. Анкерлік сіңіргішті үлкен мөлшерде өсімдік қалдықтары
болмайтын, мұқият қопсытылған топырақта қолдану өте тиімді болып табылады.
Топыраққа тұқымның дәл егілудің артықшылығы оның конструкциясына және
сіңіргіштің параметрлеріне тәуелді болып табылады. Сіңіргіштің негізгі
параметрлеріне пішін және оның элемент қарықшасын ашылу өлшемі (қыртөс,
табан және т.б) сіңіргіш жақтарының арасындағы қашықтық, қима жақтарының
формасы және өлшемдері жатады.Cіңіргіштің тарту кедергісі 5 кг-ға дейін.

Тұқымды жабатын топырақ қабатының әртүрлі мәнінде екі дисклі сіңіргішке
қарағанда, анкерлік сіңіргішпен тұқым егудегі алқап тереңдігі айтарлықтай көбірек,
бұл топырақтың ылғалды қабатына тұқым егуге мүмкіндік береді, яғни анкерлік
сіңіргішпен егу қарықшаға жақын болғандықтан, оны ылғалдылығы аз қамтылған
аймақтарда қолданған бағалы болып келеді .

Анкерлік сіңіргішті қолданудың негізгі артықшылығы келесілер болып
табылады:

пайдалану кезінде жеңіл және ыңғайлы;
сенімді және ұзақ уақытқа жарамды;
танап бетінің тегістеу мүмкіндігі;
қызмет көрсетудің төмен шығындылығы.
Дегенменде, анкерлік сіңіргіштің жұмыс үрдісін жақсарту қажет. Бұл алдағы

өзекті мәселе болып отыр. Ұсыныс:сіңіргіштің құрылысын, топырақ тығыздығын,



жырту тереңдігі және басқа параметрлерді ескере отырып, оның оңтайлы түрін
жасау.

